ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՄԱՅԻՍԻ 21-ի N 834-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
ՎԵՐԱԲԵՐՅԱԼ


Իրավական ակտի ընդունման անհրաժեշտությունը. 

ՀՀ կառավարության 2020 թվականի մայիսի 21-ի N 834-Ն որոշման 4-րդ կետով «Պատմամշակութային արգելոց-թանգարանների և պատմական միջավայրի պահպանության ծառայություն» պետական ոչ առևտրային կազմակերպությանը 10,900․0 հազար դրամ գումար է հատկացվել՝ Երերույքի տաճարի և փոքր դամբարանի թաղերի ամրակայման, Անիպեմզայի մշակույթի տան վերականգնման և փոքրիկ թանգարանի ստեղծման նախագծային և փորձաքննության ծառայությունները Իտալիայի Վենետիկ քաղաքում Հայ մշակույթի ուսումնասիրման ու վավերագրման կենտրոնից ձեռք բերելու համար։ Կառավարության որոշմանը գործնական ընթացք տալու նախապատրաստությունների ժամանակ մասնագետների և ՀՀ ԿԳՄՍ նախարարության տարբեր ստորաբաժանումների աշխատակիցների կողմից արձանագրվեցին հետևյալ խոչընդոտները՝ Իտալիայի Վենետիկ քաղաքում Հայ մշակույթի ուսումնասիրման ու վավերագրման կենտրոնը մշտական հաստատություն չունեցող ոչ ռեզիդենտ կազմակերպություն է, իսկ ՀՀ օրենքի համաձայն՝ վերոնշյալ ծառայություններ իրականացնող կառույցը պետք է ունենա՝ ՀՀ-ում պատկան մարմինների կողմից տրամադրված լիցենզիա։ 
Վերոնշյալից ելնելով և ծրագրի բարեհաջող ընթացքն ու ակնկալվող արդյունքը ապահովելու նպատակով՝ Նախագծով նախատեսվում է ծրագրի իրականացման իրավունքը փոխանցել «Ճարտարապետության և շինարարարության Հայաստանի ազգային համալսարան» հիմնադրամին՝ հաշվի առնելով, որ ՃՇՀԱՀ-ն համարվում է ՌՕՔԵՄՓ (ROCHEMP - Regional Office for Cultural Heritage Enhancement, Management and Protection) ծրագրի գործընկեր և նախկինում Հայ մշակույթի ուսումնասիրման ու վավերագրման կենտրոնի հետ ունեցել է արդյունավետ համագործակցություն համալսարանի և նրա փորձագետների մասնակցությամբ։ 
2018-2019թթ. Հայկական մշակույթի ուսումնասիրության և վավերագրության կենտրոնը Ճարտարապետության և շինարարության Հայաստանի ազգային համալսարանի գեոդեզիայի ամբիոնի վարիչ Սուրեն Թովմասյանի հետ ավարտին է հասցրել Երերույքի տաճարի ճշգրիտ, քար առ քար հետազոտումը, համակարգումը։ 2019 թ. կենտրոնի մասնագետները համագործակցել են նաև ՃՇՀԱՀ պրոֆ. Էմմա Հարութունյանի հետ՝ Երերույքի բազիլիկայի վերաբերյալ թեզի նախապատրասման համար:
Հայկական մշակույթի ուսումնասիրության և վավերագրության կենտրոնը, ՌՕՔԵՄՓ-ի և ՃՇՀԱՀ-ի հետ կհամակարգեն տեղական և միջազգային փորձագետներին, որոնք ընտրվել են՝ հիմնվելով տվյալ հուշարձանների վերաբերյալ նրանց ունակությունների և գիտելիքների վրա։ 

Ընթացիկ իրավիճակը և խնդիրները.
Երերույքի տաճարի և փոքր դամբարանի թաղերի ամրակայման, Անիպեմզայի մշակույթի տան վերականգնման և փոքրիկ թանգարանի ստեղծման նախագծման և փորձաքննության համար գումար է հատկացվել դեռևս մայիսի 21-ին, սակայն միջոցառման կատարող կազմակերպության կողմից Հայաստանում նման գործունեություն ծավալելու հետ կապված որոշակի խնդիրների պատճառով մինչ օրս հնարավոր չի եղել իրականացնել նշյալ հուշարձանի վերականգնման նախագծման աշխատանքները։ Անհրաժեշտություն է առաջացել փոխել կատարող կազմակերպությունը, և քանի որ միջոցառումն իրականացվելու է համաֆինանսավորմամբ Հայկական մշակույթի ուսումնասիրության և վավերագրության կենտրոնով և ՌՕՔԵՄՓ ծրագրով, ապա կատարող կազմակերպությունը, ցանկալի է, լինի վերջիններիս գործընկեր կազմակերպություններից։ Այդպիսի կազմակերպություն է «Ճարտարապետության և շինարարարության Հայաստանի ազգային համալսարան» հիմնադրամը։ Ընդ որում՝ միջոցառման կատարողի փոփոխությամբ հատկացվող գումարի փոփոխության անհրաժեշտություն չի առաջանում։

Կարգավորման նպատակը և բնույթը. 
2016թ. Երերույքի հնագիտական տեղանքը և Անիպեմզա գյուղն ընդգրկվել են Եվրոպայի ամենավտանգված մշակութային ժառանգության ցանկում: Սակավ ռեսուրսների պատճառով վերջին տարիների ընթացքում իրականացվել են միայն ծայրահեղ անհրաժեշտ միջամտություններ՝ փլուզումը կանխելու համար։ Երերույքի տաճարի առավելագույն պահպանության և այն անվտանգ հասարակությանը ներկայացնելու համար, անհրաժեշտ է իրականացնել կառուցվածքային հետազոտություններ, ամբողջացնել պահպանության նախագիծը և ստեղծել փոքր թանգարան՝ կից Անիպեմզա գյուղում, արժեքավոր զարդաքանդակների պահպանման համար, որոնք քայքայման վտանգի տակ են։ Հենց այս նպատակով էլ ՀՀ կառավարության 2020 թվականի մայիսի 21-ի N 834-Ն որոշմամբ գումար է հատկացվել Երերույքի տաճարի և փոքր դամբարանի թաղերի ամրակայման, Անիպեմզայի մշակույթի տան վերականգնման և փոքրիկ թանգարանի ստեղծման նախագծման և փորձաքննության ծառայությունների ձեռքբերման համար։
Նախագծի նպատակն է իրագործել վերը նշվածը, համապատասխան պայմաններ ստեղծել արդեն իսկ հատկացված ֆինանսական միջոցների նպատակային ծախսման համար։
          
Նախագծի մշակման գործընթացում ներգրավված ինստիտուտները և անձինք․
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը․ 
Որոշման ընդունմամբ հնարավորություն կստեղծվի կյանքի կոչելու Երերույքի տաճարի և փոքր դամբարանի թաղերի ամրակայման, Անիպեմզայի մշակույթի տան վերականգնման և փոքրիկ թանգարանի ստեղծման նախագծումը։

Այլ տեղեկություններ.
Չկան:



ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՄԱՅԻՍԻ 21-ի N 834-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆԿԱՄ ՆՎԱԶԵՑՄԱՆ ՄԱՍԻՆ
«Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ  փոփոխություններ կատարելու և Հայաստանի Հանրապետության կառավարության 2020 թվականի մայիսի 21-ի N 834-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում:










ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՄԱՅԻՍԻ 21-ի N 834-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

3. Այլ տեղեկություններ.
Չկան:

